Miðvikudaginn 13. júní 2007 kl. 15:00 kom fjallskilastjórn Víðdælinga saman að L-Ásgeirsá og fór í gróðureftirlitsferð ásamt Önnur Margréti Jónsdóttur ráðunaut fram fyrir Skálshæð. Ástand gróðurs þokkalega gott komið vel af stað fremst. Eftir ferðina hélt stjórnin fund þar sem formaður Sigtryggur Sigurvaldason stýrði fundi og ritari Júlíus Guðni Antonsson skrifaði fundargerð.

1. Ákveðið að leyfa upprekstur sauðfjár í samráði við ráðunaut þann 16. júní nk. í Lambhaga, Króksland og Tungur en á Víðidalstunguheiði að austan þann 20. júní. Upprekstur hrossa leyfður frá og með 30. júní nk.

2. Kynnt var bréf frá Húnaþingi vestra dags. 10. febr. sl. Þar sem kynnt eru framlög til fjallskiladeildar Víðdælinga samkv. Fjárhagsáætlun, 

v/Fellaskála kr. 200.000,-

v/Haugakvíslaskála kr. 100.00,-

v/Mönguhólsskála kr. 150.000,-

v/viðhalds heiðagirðinga 450.000.- 

3. Fyrir liggur að þeir munu sjá um viðhald girðinga Ingvar Ragnarsson að austan og Jón Halldórsson að vestan.

4. Samkvæmt bréfi frá Húnavatnshreppi dags. 15. maí 2007, hafa þeir ákveðið að flýta göngum og réttum um viku til samræmis við erindi frá okkur. Réttað verður dagana 7.og 8. sept. 2007 og verður það tilkynnt með dreifibréfi um leið og leyfi til upprekstrar.

5. Ákveðið hefur verið framlag til styrkvega á Víðidalstunguheiði kr. 2.000.00,- með fyrirvara um samþykki ráðherra og sveitarstjórnar. Samstaða innan stjórnarinnar um að leggja áherslu á að klára lagfæringar fram að Fellaskála og fara í kaflann milli Haugakvíslarskála og Bleikskvíslarskála og þá hugsanlega yfir Tungur. Stutt er í að grafa þurfi skurðinn með veginum um Stóra-Hvarf.

Fleira ekki tekið fyrir. Fundi slitið kl. 17:40.

Júlíus Guðni Antonsson(sign.),

Sigtryggur Sigurvaldason(sign.),

Kristín Guðmundsdóttir(sign.).

